
გრიპის ვაქცინის შესახებ ინფორმაცია  ორსულთათვის 

ინფორმაცია  ორსული ქალებისთვის 2023-2024 წწ 

ამ ბროშურის შესახებ 

ამ ბროშურაში მოცემულია  ინფორმაცია  გრიპის სეზონური ვაქცინის შესახებ. ის გეტყვით, თუ რატომ არის 

მნიშვნელოვანი გრიპის ვაქცინის მიღება , თუ ორსულად ხართ. ეს ბროშურა  ასევე მოგცემთ სხვა  

მნიშვნელოვან რჩევებსა  და  ინფორმაციას, როგორიცაა  ის, თუ როდის და  როგორ უნდა  მიიღოთ ვაქცინა . 

გთხოვთ წაიკითხოთ ის ყურადღებით. 

რა  არის სეზონური გრიპი? 

გრიპი არის ძლიერ ინფექციური დაავადება , რომელიც გამოწვეულია  გრიპის ვირუსით. ვირუსი ახდენს 

სასუნთქი გზების და  ფილტვების ინფიცირებას. 

გრიპი საზოგადოებაში ცირკულირებს გრიპის სეზონზე. გრიპის სეზონი ჩვეულებრივ ოქტომბრის დასაწყისში 

იწყება  და  აპრილის ბოლომდე გრძელდება . 

შეიძლება  გრიპმა  გამოიწვიოს სერიოზული დაავადება? 

დიახ, გრიპმა  შეიძლება  გამოიწვიოს სერიოზული დაავადება  და  შეიძლება  სიცოცხლისთვის საშიში იყოს 

ორსული ქალებისთვის. გრიპის გართულებები მოიცავს პნევმონიას, ბრონქიტს და , იშვიათ შემთხვევებში, 

თავის ტვინის ანთებას (ენცეფალიტი). 

ორსულობის დროს გრიპის ინფექცია  ზრდის მუცლის მოშლის, ნაადრევი დაბადებისა  და  მკვდრადშობადობის 

რისკს. 

რატომ მჭირდება  გრიპის ვაქცინის გაკეთება , თუ ორსულად ვარ გრიპის სეზონზე? 

როდესაც ორსულად ხართ, გრიპის შემთხვევაში მძიმე გართულებების მაღალი რისკი გაქვთ. გრიპის ვაქცინა  

გიცავთ თქვენი ორსულობის დროს გრიპისგან და  ასევე დაიცავს თქვენს ახალშობილს სიცოცხლის პირველი 

რამდენიმე თვის განმავლობაში. 

6 თვემდე ჩვილები არიან ბავშვები, რომელთა  მოხვედრა  საავადმყოფოში გრიპის შემთხვევაში ყველაზე 

მეტად სავარაუდოა . 

რა  არის გრიპის ვაქცინა? 

ვაქცინა  არის პროდუქტი, რომელიც ეხმარება  ორგანიზმის იმუნურ სისტემას (თავდაცვის სისტემას) 

ინფექციების წინააღმდეგ ბრძოლაში. გრიპის ვირუსები ყოველწლიურად იცვლება , ამიტომ ყოველწლიურად 

იცვლება  გრიპის ვაქცინაც, რათა  უზრუნველყოს დაცვა  მოსალოდნელი გრიპის ვირუსის ახალი შტამებისგან. 

ორსულობის რომელ ეტაპზე უნდა  გავიკეთო გრიპის ვაქცინა? 

თუ ორსულად ხართ გრიპის სეზონზე, უნდა  გაიკეთოთ გრიპის ვაქცინა . 

გრიპის საწინააღმდეგო ვაქცინის გაკეთება  შესაძლებელია  ორსულობის ნებისმიერ სტადიაზე, მაგრამ რაც 

უფრო ადრე მიიღებთ მას, მით უფრო ადრე იქნებით დაცული. 

გრიპის გასული სეზონის ბოლოს ვიყავი ორსულად და  მაშინ მივიღე გრიპის ვაქცინა . ჯერ კიდევ ორსულად ვარ, 

უნდა  მივიღო ახლა  გრიპის ვაქცინა? 

დიახ. გრიპის ამ სეზონისთვის გრიპის ვაქცინა  განსხვავდება  გასული სეზონის ვაქცინისგან და  ეს ვაქცინა  

ახლა  მოგცემთ იმუნიტეტს (დაცვას) გრიპის ამ სეზონზე მოსალოდნელი გრიპის შტამებისგან (ტიპებისგან). 

როგორ მუშაობს გრიპის ვაქცინა? 

გრიპის ვაქცინა  ეხმარება  თქვენს იმუნურ სისტემას გამოიმუშაოს ანტისხეულები (ცილები, რომლებიც 

ებრძვიან ინფექციას) გრიპის ვირუსის მიმართ. თუ თქვენ მიიღეთ გრიპის ვაქცინა  და  შეხება  გაქვთ გრიპის 

ვირუსთან, ვაქცინამ შეიძლება  თავიდან აგაცილოთ ავად გახდომა . 

რა  დრო სჭირდება  ვაქცინის ამოქმედებას? 

ეს ვაქცინა  მოქმედებას ორ კვირაში იწყებს. 

უსაფრთხოა  ჩემთვის აცრა? 

დიახ. ეს ვაქცინა  უსაფრთხოა  ორსული ქალებისთვის. გრიპის ვაქცინები ორსულებს 50 წელზე მეტი ხნის 

განმავლობაში ეძლევა . 

რა  შეიძლება  ითქვას კვერცხზე ალერგიის მქონე ადამიანებზე? 

კვერცხზე ალერგიის მქონე ადამიანების უმეტესობას შეუძლია  გრიპის ვაქცინის მიღება . გაესაუბრეთ 

თქვენს ოჯახის ექიმს (თერაპევტს) ან ფარმაცევტს. 

ვინ არ უნდა  მიიღოს გრიპის ვაქცინა? 

თქვენმა  შვილმა  არ უნდა  გაიკეთოს ვაქცინა , თუკი მას ჰქონდა  მწვავე ალერგიული რეაქცია  (ანაფილაქსია) 

გრიპის ვაქცინის წინა  დოზაზე ან მის რომელიმე ნაწილზე. 

თქვენ არ უნდა  მიიღოთ ვაქცინა , თუ იღებთ მედიკამენტებს, რომლებსაც უწოდებენ კომბინირებულ საკონტროლო 

წერტილის ინჰიბიტორებს (მაგალითად, იპილიმუმაბი პლუს ნივოლუმაბი), რომლებიც გამოიყენება  კიბოს 

სამკურნალოდ. 

თქვენ არ უნდა  მიიღოთ გრიპის ვაქცინა , თუ გაქვთ მძიმე ნეიტროპენია  (სისხლის თეთრი უჯრედების დაბალი 

დონე); მათ გარდა , ვისაც აქვს პირველადი აუტოიმუნური ნეიტროპენია . 

როდის უნდა  გადადოთ ვაქცინის მიღება? 

ძალიან ცოტაა  ისეთი ადამიანი, რომელმაც არ უნდა  გაიკეთოს ეს ვაქცინა . თუმცა , თქვენ ხელახლა  უნდა  

დანიშნოთ ვაქცინაზე ვიზიტი, თუ არ ხართ კარგად 38 °C-ზე მეტი სიცხის (ტემპერატურის) გამო. გაესაუბრეთ 

თქვენს ოჯახის ექიმს (თერაპევტს) ან ფარმაცევტს თქვენი ვიზიტისთვის საუკეთესო დროის ხელახლა  

შერჩევაზე. 

შეიძლება  გრიპის ვაქცინამ დამმართოს გრიპი? 

არა . გრიპის ვაქცინა  ვერ დაგმართებთ გრიპს. 

დამიცავს თუ არა  გრიპის ვაქცინა  COVID-19-სგან? 

არა . გრიპის ვაქცინა  არ იცავს COVID-19-სგან. მნიშვნელოვანია  როგორც გრიპის, ასევე COVID-19 ვაქცინის 

მიღება . ეს იმიტომ ხდება , რომ გრიპი და  COVID-19 გამოწვეულია  სხვადასხვა  ვირუსით. 

გრიპმა  და  COVID-19 ორივემ შეიძლება  გამოიწვიოს სერიოზული დაავადება  და  თუ ამით დაავადდებით, 

შესაძლოა  დაგჭირდეთ საავადმყოფოში მოთავსება . შესაძლოა  რთული იყოს გრიპის სიმპტომების გარჩევა  

COVID-19-ის სიმპტომებისგან. 

თუ მიიღეთ COVID-19 ვაქცინა , მაინც უნდა  გაიკეთოთ გრიპის ვაქცინა . შეგიძლიათ მიიღოთ COVID-19 ვაქცინა  

იმავე დროს, როდესაც იღებთ გრიპის ვაქცინას 

რა  არის ვაქცინის გვერდითი მოვლენები? 

ხშირი გვერდითი მოვლენები მსუბუქია . ეს შეიძლება  მოიცავდეს ტკივილს, სიწითლეს და  შეშუპებას ინექციის 

ადგილზე. 

ასევე შეიძლება  განვითარდეს თავის ტკივილი, კუნთების ტკივილი და  დაღლილობა . ეს გვერდითი მოვლენები 

შეიძლება  გაგრძელდეს რამდენიმე დღის განმავლობაში. 

სერიოზული რეაქციები ძალიან იშვიათია; მძიმე ალერგიული რეაქცია  ხდება  ყოველ მილიონ ადამიანში. 

რა  მოხდება , თუ ვაქცინაციის შემდეგ თავს კარგად ვერ ვგრძნობ? 

თუ ვაქცინის შემდეგ სიცხე გაქვთ, მიიღეთ პარაცეტამოლი. ორსულობის დროს მისი მიღება  უსაფრთხოა  და  

გეხმარებათ თქვენ და  თქვენს პატარას სიცხის თავიდან აცილებაში. 

არ მიიღოთ იბუპროფენი ან ასპირინი, თუ ამას თქვენი ექიმი არ გირჩევთ. 

გახსოვდეთ: თუ ვაქცინის მიღების შემდეგ ცუდად ხართ, ეს შეიძლება  იყოს სხვა  მიზეზის გამო. არ ჩათვალოთ, 

რომ ეს გრიპის ვაქცინის გამოა . 

თუ სიცხე გაქვთ, დარჩით სახლში და  დაურეკეთ ოჯახის ექიმს (თერაპევტს) სამედიცინო რჩევისთვის. 

სად შეიძლება  მივიღო გრიპის ვაქცინა? 

შეგიძლიათ მიიღოთ გრიპის ვაქცინა  თქვენი ოჯახის ექიმთან (თერაპევტთან) ან ფარმაცევტთან. 

თუ თქვენ ხართ ჯანდაცვის მუშაკი, თქვენმა  სამუშაო ადგილმა  შეიძლება  უზრუნველყოს ვაქცინა  სამსახურში. 

რა  ღირს გრიპის ვაქცინა? 

ვაქცინა  და  კონსულტაცია  ოჯახის ექიმთან (თერაპევტთან) ან ფარმაცევტთან უფასოა . 

გთხოვთ, დანიშნეთ შეხვედრა  ოჯახის ექიმთან (თერაპევტთან) ან ფარმაცევტთან ახლავე. 

მეტი ინფორმაციისთვის იხილეთ: www.hse.ie/flu. 

თქვენ შეგიძლიათ ასევე ნახოთ პაციენტთა  საინფორმაციო ბროშურების ბმულები ვაქცინებისთვის 

მისამართზე: www.hpra.ie. Influvac Tetra-ს ძებნა . 

კონფიდენციალურობის განცხადება: 

HSE დაამუშავებს თქვენი შვილის პირად ინფორმაციას, ვაქცინაციის უსაფრთხოდ მიცემის და  ვაქცინის 

მონიტორინგისა  და  მართვისთვის ყველა  საჭირო ინფორმაციის აღრიცხვის მიზნით. HSE-ს მიერ ყველა  

მონაცემი დამუშავდება  მონაცემთა  დაცვის სხვადასხვა  კანონმდებლობის შესაბამისად, მათ შორის 

მონაცემთა  დაცვის აქტები 1988-2018, რეგულაცია  (EU) 2016/679 (მონაცემთა  დაცვის ზოგადი რეგულაცია , 

GDPR) და  ჯანმრთელობის იდენტიფიკატორების აქტი 2014 წ. თქვენი შვილის მონაცემების დამუშავება  

იქნება  კანონიერი და  სამართლიანი. ის დამუშავდება  მხოლოდ კონკრეტული მიზნებისთვის, მათ შორის, 

აცრების მართვისთვის, ვაქცინაციის პროგრამების მოხსენებისა  და  მონიტორინგის, მომხმარებლების 

გადამოწმების და  ჯანდაცვის სერვისების მიწოდების მიზნით. ასევე შეიძლება  მოხდეს მონაცემთა  

გაზიარება  HSE დეპარტამენტებს შორის. 

 

იმუნიზაციის ეროვნული სამსახური www.hse.ie/flu 

